
Hat mi Levve im Jreff, jrad esu,

wor halvwächs stabil, ävver dann koms do

Häs die Stille durchbroche, wie Dynamit,

alles stund op däm Kopp, wor op links jedrieht

Zo eets nor jeluurt, mich aanjelaach,

etste Schrett jemaht un dann lossjeschwad

Un ich wullt dir nor sage

Wohin Do jeihs, ich bliev an dinger Sick

Doh, wo do steihs, han dich immer em Bleck

Em Hätz, em Kopp, ben nie lang fott un stonn ich naaks för dich noch op

Wohin do jeihs, kumm ich met

Han op Desche jeklopp - Vöjel fleeje huh

Vum Loufrad em Park zom "Besoch" em Zoo

En Jeschichte jetauch - Bobo, Jrüffelo

Mer jinge op Reis un de Auge zo

Mer han Höhle jebaut, mer han Strecke jelaht,

uns wie Diere jefetz, widder leev jehat

Su lang ming Bein mich drage

Un wenn ding Flöjel rief sin för die jroße, wigge Welt

Jode Flog un verjess nit, ich ben doh, wenn do fälls


